
Banatutako dokumentazioa:

e Aurkezpenaren kopia.

Bileraren helburuak ondorengoak izan ziren

Gipuzkoako Energia Foru Planaren aurkezpena eta eragileekin hauxe kontrastatzea izan
zen helburu nagusia; beraien aurreneko inpresioak jasoz. Bestalde, norberak plangintza
honetan bere burua non kokatzen zuen ere aztertzen saiatu ginen, planak sortu dituen
espektatibak eta itxaropenak ere elkarrekin miatu genituen; ondoren bertan ez zeuden
beste eragile batzuren parte hartze aukerak ere aztertu genituen, garrantzitsuak eta aipatu
ez ziren beste gai berri batzuren proposamenkin batera.

Power pointaren bidez Gipuzkoako Enegia Foru Planaren inguruko azalpena eman
zitzaien etorritakoei. Ondoren, taldeka bildu ginen aurreneko kontrastea burutzeko asmoz.




BESTE ERAGILE BATZUREN PARTE HARTZEA

Ez dira proposatzen

BESTE GAlI BATZUREN LANKETA

Fracking-aren inguruko irizpideak finkatu etorkizunari begira.

Gipuzkoako Foru Aldundi mailan "lobby"-a sortu, ahal den heinean estatu mailan
hartzen diren energia berriztagarrien eta efizientziaren kontrako erabakiak
gutxiesteko.

Orain arte ezarri diren energia garbiei dagozkien azpiegiturak eta hauen mantenua
nola bermatu; zeren orain arte horiek diru laguntzak jaso izan dituzte eta batzuk
ezin dira egun ordaindu.

Atzerrian habian dauden beste egitasmoen inguruko praktika onak eta
esperientziak jaso, ondoren bertan aplikagarriak baldin badira aplikatu ahal izateko.

AURRENEKO PERTZEPZIOAK

Lan ildo zuzentzat jotzen da Gipuzkoako Energia Foru Planak proposatzen
dituenak, baina lanketa hori erdi mailako administrazioek eta tokiak tokikoek lantzen
ari direnekin uztartu beharko litzateke.

Gipuzkoako Energia Foru Planak adierazten dituen lehentasunak, Garapen
Agentziak eta eskualdeak dauzkanekin bat datoz.

BESTELAKOAK

Aldundiak sustatutako bilera parte hartzaileen arteko koordinaketa eta efizientzia
bermatzea eskatzen da. Adibide gisa, Ordiziako Tokiko Agenda 21-ari atxikituta
dagoen herritarren parte hartze foroa orain bildu da azkeneko bi urtetan
lehendabizi, eta foro horretan gai sektorial guztiak lantzeko gune egokia dela
aipatzen da. Azkeneko aldian hainbat gaiekin dator Aldundia (Garraioa, Energia,
etabar.) eta tokiko parte hartze guneak ez dira kontutan hartzen.




